
MINTAQALARDA 
MAKROIQTISODIY 
BARQARORLIKNING 
TA’MINLANISHIGA TA’SIR 
ETUVCHI ASOSIY OMILLARNI 
TAKOMILLASHTIRISH 
STRATEGIYASI

Xolbekova Feruza Rasulovna
I.f.n., Toshkent to‘qimachilik va yengil sanoat instituti
“Korporativ boshqaruv” kafedrasi katta o‘qituvchisi

Annotatsiya: Ushbu maqolada O‘zbekiston Respublikasi mintaqalarida makroiqtisodiy barqarorlikni ta’minlashga ta’sir 
etuvchi omillar o‘rganib chiqilgan bo‘lib, mintaqalar makroiqtisodiy barqarorlikni ta’minlashning asosiy omillaridan biri 
sifatida xududda yaratilgan innovatsion muhit deb qaralgan. Shuningdek, innovatsiyaning nazariy-tashkiliy tomonlari va 
muammolari o‘rganib chiqilgan. Alohida olingan mintaqalarda innovatsion siyosatni rivojlantirish bo‘yicha taklif va tavsi-
yalar berilgan.

Kalit so‘zlar: mintaqalar iqtisodiyoti, makroiqtisodiy barqarorlik, innovatsion muhit, innovatsion faoliyat.
Abstract: In this article, the factors affecting the provision of macroeconomic stability in the regions of the Republic of 
Uzbekistan were studied, and the regions were considered as one of the main factors of the provision of macroeconomic 
stability as the innovative environment created in the territory. Theoretical and organizational aspects and problems of 
innovation are also studied. Proposals and recommendations for the development of innovation policy in selected regions 
are given.

Key words: regional economy, macroeconomic stability, innovative environment, innovative activity, innovative policy.
Аннотация: В данной статье изучены факторы, влияющие на обеспечение макроэкономической стабильности 
в регионах Республики Узбекистан, а созданная в регионе инновационная среда рассматривается как один из 
основных факторов обеспечения макроэкономической стабильности. Также изучаются теоретические и органи-
зационные аспекты и проблемы инноваций. Даны предложения и рекомендации по развитию инновационной 
политики в отдельных регионах.

Ключевые слова: региональная экономика, макроэкономическая стабильность, инновационная среда, инноваци-
онная деятельность.

K I R I S H
Ma’lumki, iqtisodiyotning uzoq muddat davomida yuqori sur’atlar bilan o‘sishi – barqaror iqtisodiy o‘sish 

hisoblanadi. Har bir mamlakat o‘z aholisi turmush farovonligini va iqtisodiyotini muttasil oshirib borishga harakat 
qiladi. So‘nggi yillarda mamlakatimizda yaratilgan qulay makroiqtisodiy sharoit hisobiga milliy iqtisodiyotimiz 
barqaror rivojlandi. Shu o‘rinda aytin o‘tish joizki, O‘zbekiston Respublikasi Prezidentining 2022-yil 28-yan-
vardagi “2022–2026-yillarga mo‘ljallangan Yangi O‘zbekistonning taraqqiyot strategiyasi to‘g‘risida”gi PF-60 
sonli Farmonining “Milliy iqtisodiyotning jadal rivojlantirish va yuqori o‘sish sur’atlarini ta’minlash” yo‘nalishida 
keltirilgan strategiyaning 22-maqsadida yirik sanoat tarmoqlari va hududiy korxonalar o‘rtasida sanoat kooper-
atsiyasini rivojlantirish kabi vazifalar belgilab qo‘yilgan1.

Mintaqalarda makroiqtisodiy barqarorlikning ta’minlanishiga ta’sir etuvchi asosiy omilardan biri - hududda 
tashkil etilgan innovatsion muhit hisoblanadi. Innovatsiyalarning paydo bo‘lishi ortida uzoq yillar davomida 
amalga oshirilgan o‘ta mashaqqatli mehnat yotadi. Ammo ko‘pincha, innovatsiyani yaratishdan ko‘ra, uni sing-
dirish o‘ta qiyin masalaga aylanadi. Prezident Shavkat Mirziyoyev O‘zbekistonda innovatsiyalarga “yashil chir-
oqni” yoqish maqsadida, “O‘zbekiston Respublikasi Innovatsion rivojlanish vazirligini tashkil etish to‘g‘risida”gi 
Farmonni imzoladi.

1 Oʻzbekiston Respublikasi Prezidentining 2022-yil 28-yanvardagi PF-60-sonli Farmoni, “Xalq soʻzi”gazetasi 1fevral 2022-y.

Innovatsion faoliyat va innovatsion marketing tushunchalarining asosini “innovatsiya” so‘zi tavsiflaydi. 
Ta’kidlash kerakki, bu tushunchaga o‘zbek, rus va xorij adabiyotlarida ham ko‘plab ta’riflar berilgan. “Innovat-
sion faoliyat” atamasi negizida, ko‘rinib turibdiki, avvalambor, “innovatsiya” so‘zi, ushbu so‘z negizining o‘zida 
esa, “novatsiya” so‘zi yotadi. O‘zbek tili lug‘atiga bu so‘zlar xorijiy tillardan kirib kelgan. Chunonchi, inglizcha 
“inno-vation”, ruschasiga “innovatsiya”so‘zi lug‘atlarda “novovedeniye”, “novatorstvo” sifatida talqin etilgan. Rus 
tilida berilgan talqinga ko‘ra, bu so‘z o‘zbek tiliga “yangilik kiritish”, “yangi usul”, “kiritilgan yangilik” kabi ma’no-
larda tarjima qilingan va izohlangan. O‘zbek tili izohli lug‘atida “Innovatsiya” atamasiga – iqtisodiyotda texnika 
va texnologiyaning yangi turlarini (avlodlari) joriy etish maqsadida sarflangan mablag‘lar tushunchasi sifatida 
keltirilgan2.

“Innovatsiya” mohiyatan murakkab, ko‘p qirrali masala bo‘lib, bu iqtisodchi olimlar yondashuvidagi farqlar 
bilan ham izohlanadi. Xorijning iqtisodiy adabiyotlarida “innovatsiya” salohiyatli fan-texnik taraqqiyotni yangi 
mahsulotlar va texnologiyalar ko‘rinishida ro‘yobga chiqishi sifatida talqin qilinadi3.

Butun jahon iqtisodchi olimlari “innovatsiya” atamasiga ta’rif berishda, turlicha yondashuvlarni amalga 
oshirishgan. Ular “innovatsiya”ga bir- biridan farqli ravishda innovatsiyalarni yaratish, rivojlanish kabi ta’riflar 
bilan boyitganlar. Masalan, birinchi yondashuv tarafdorlaridan biri X. Bernet: “Innovatsiya - yaratiladigan yan-
gilik, har qanday g‘oya, faoliyat yoki moddiy natija” bo‘lishi mumkin degan ma’noda ta’rif bergan bo‘lsa, P. F. 
Druker esa “Innovatsiyani biznesning yangi bir turi” deb qayd etgan. Ikkinchi yondashuv olimlari birinchi yon-
dashuv olimlaridan farqli ravishda asosiy e’tiborni ishlab chiqarishga qaratishgan. Umuman olganda, jahonning 
ko‘zga ko‘ringan iqtisodchi olimlari “innovatsiya”ga ta’riflarni turlicha berib, bir - birlarini fikrini to‘ldirib borishgan. 
Masalan, Ya. Kuk va P. Mayerslar “Innovatsiya-g‘oyaning paydo bo‘lishidan uning tayyor mahsulotga aylanib, 
bozor iste’moliga chiqgunga qadar bo‘lgan butun jarayon” deb ta’rif berishgan4.

M. Dodgsonning ta’kidlashicha esa “Innovatsiya - u o‘ziga ilmiy, texnologik, tashkiliy va moliyaviy faoliyatni 
mujassam etgan holda tijoratga yangi (yoki takomillashgan) mahsulot, yoki yangi ( yoki takomillashgan) ishlab 
chiqarish jarayonini yoki yangi (yoki takomillashgan) uskunani taklif etishdir”5.

Innovatsion nazariyaning asosiy rivojlanish bosqichlari V. Zombrat, V. Mitcherxil, Y. Shumpeter tadqiqot-
lariga to‘g‘ri kelgan. Innovatsiyalar nazariyasini shakllanishi va rivojlanishiga, dastlab, avstriyalik olim iqtisodchi 
Y. Shumpeterning hissasi katta. U innovatsion konyunktura siljishlari manbalarini tahlil qilish natijasida, ishlab 
chiqarishning yangi omillarini ajratdi va ularga quyidagilarni kiritdi:

● yangi xususiyatlarga ega mahsulotni ishlab chiqarish;

● yangi ilmiy kashfiyot yoki tijoratlashtirish usuliga asoslangan ishlab chiqarish uslubini joriy etish;

● sanoatning biron bir tarmog‘ida taqdim etilmagan, yangi savdo bozorlarini o‘zlashtirish;

● xom ashyoning yangi manbasidan foydalanish;

● ishlab chiqarishni tegishli tarzda qayta tashkil etilishini amalga oshirish, monopollikni ta’minlash6.

Birinchi bor Yozefo Shumpeteroning asarlarida “Iqtisodiy innovatsiya” tushunchasi paydo bo‘ldi. Uning 
fikricha, innovatsiyaning asosiy xusu-siyati shundaki, innovator (ijrochi) uni amaliyotga joriy qilish bilan bog‘liq 
jarayondan qo‘shimcha boylik oladi. Shuning uchun har qanday yangilik amaliyotga ijobiy qo‘llanmaguncha va 
foyda keltirmaguncha innovatsiya hisoblanmaydi7.

T А D Q I Q О T  M Е T О D О L О G I Y А S I
О‘rgаnish jаrаyоnidа mаvzu bо‘yichа stаtistik mа’lumоtlаr vа nаzаriyаlаrni о‘rgаnishdа mаntiqiy fikrlаsh, 

ilmiy kuzаtish, tizimli yоndаshuv, stаtistik usullаr qо‘llаnildi. Tаhlil dаvоmidа О‘zbеkistоn Rеspublikаsi Dаvlаt 
stаtistikа qо‘mitаsining mа’lumоtlаridаn fоydаlаnildi.

T A H L I L  V A  N A T I J A L A R
Bugungi shiddat bilan rivojlanayotgan dunyoda yangidan yangi iqtisodiy tushunchalar ham paydo 

bo‘lmoqda. Misol uchun, Makroiqtisodiyot tushunchasi iqtisodiyotning barcha tizimlarini, mamlakatlarni yoki 
global iqtisodiyotni umumiy ravishda o‘rganish va tahlil qilishga asoslangan iqtisodiyotning bir bo‘limidir. Bu 

2 Qaxxorov A.J.. “Iqtisodiyot va innovatsion texnologiyalar” ilmiy elektron jurnali №6, noyabr-dekabr, 2015 yil. www.iqtisodiyot.uz
3 Yo‘ldoshev N.Q., Mirsaidova Sh.A., Goldman Y.D. Innovatsion menejment. Darslik. ‒T.; TDIU. 2011. 6-b
4 Cooke Ian, Mayers P. Introduction to Innovation and Technology TransferBoston: Artech House, Inc., 1996
5 Dodgson M. The management of technological innovation: An international and strategic approach. – Oxford University Press, 2000.
6 Kamiljanov B.I. Innovatsiyaviy menejment uslublarini takomillashtirish. Monografiya.- T.; Fan, – 2007. 172 b.
7 The Theory of Economic Development (1934). https://dic.academic.ru

tushuncha mamlakatning iqtisodiyotini o‘rganishda yordam beradi va iqtisodiyotning o‘rtacha darajada rivojlan-
ishini, istiqbolligini va sifatini baholashda muhimdir.

Mamlakat iqtisodiy rivojlanishini o‘rganishning maqsad vavazifalaridan kelib chiqib, ularga ta’sir etuvchi 
omillarni ham ikki guruhga bo‘lib o‘rganishimiz mumkin:

● mamlakat iqtisodiyoti rivojlanishiga tashkiliy jihatdan ta’sir etuvchi omillar;

● mamlakat iqtisodiyoti rivojlanishiga boshqaruv jihatdan ta’sir etuvchi omillar.

Mintaqalar iqtisodiyotni rivojlanishiga tashkiliy jihatdan ta’sir etuvchi omillarga oldingi bobimizda ko‘rib 
o‘tganimizdek, quyidagilarni kiritishimiz mumkin:

● mintaqaning joylashgan joyi va tabiiy sharoiti;

● transport kommunikatsiyaning holati;

● mahalliy aholining kelib chiqish tarixi va soni;

● mahalliy aholining ishlab chiqarish madaniyati;

● tabiiy resurslarning tarkibiy tuzilishi va sifati;

● mintaqaning ma’muriy-boshqaruv tizimi.

Mintaqalar iqtisodiyotni rivojlanishiga boshqaruv jihatdan ta’sir etuvchi omillarga quyidagilarni ko‘rsatib 
o‘tishimiz mumkin:

● mintaqada yaratilgan innovatsion muhit;

● mamlakatda olib borilayotgan soliq siyosati;

● investitsiyalarni jalb qilishga yaratilgan sharoitlar.

Innovatsion siyosat quyidagi asosiy tamoyillar asosida shakllantirib boriladi:

● mamlakat iqtisodiyotining innovatsion rivojlanish strategiyasi va modelini ustuvor vazifa deb e’tirof etish;

● innovatsiyalarni iqtisodiy o‘sishning muhim omiliga aylantirishni ta’minlaydigan iqtisodiy va huquqiy 
shart-sharoitlarni yaratish;

● innovatsiyalar va tadbirkorlikni mustahkamlash uchun bozor mexanizmlaridan yuqori darajada foyda-
lanish, mulkchilik shaklidan qat’iy nazar, barcha xo‘jalik yurituvchi subyektlar uchun teng imtiyozlar 
yaratish;

● ilmiy-texnik salohiyatini samarali rivojlantirish va undan foydalanish hamda uni iqtisodiy siyosat maqsad-
lariga muvofiq ravishda isloh qilish;

● mahsulot ishlab chiqaruvchilar va investorlar manfaatlarini optimallashtirish, intellektual mulkni daromad 
manbai sifatida tan olinishi;

● hududiy aholining mehnat ko‘nikmasi va mentalitetini inobatga olish.

Agar yuqorida keltirib o‘tilgan O‘zbekiston Respublikasini rivojlantirishning strategiyasini tahlil qiladigan 
bo‘lsak, innovatsion siyosatning asosiy tamoyili hisoblangan mamlakat iqtisodiyotining innovatsion rivojlanish 
srategiyasi va modeli yurtboshimiz Shavkat Mirziyoyev tomonidan belgilab berilgan.

Innovatsion siyosatini to‘g‘ri shakllantirish qiyin jarayon bo‘lib, uning quyidagi uch asosiy jihati mavjud:

1. Innovatsion siyosat yo‘nalishini to‘g‘ri belgilab olish. Ushbu bosqichda, kelajakda yuzaga kelishi 
mumkin bo‘lgan bozor munosabati holatlarini tahlil qilish va istiqboldagi maqsadlarni tahmin qilish vazi-
fasi hisoblanadi. Bu yerda qiyinchilik, hudud innovatsion siyosatini ishlab chiqaruvchilar hayot tajribasiga 
ko‘proq tayanishga to‘g‘ri keladi. Shundan so‘ng, ular kelajakda muqobil maqsadlarga erishish fikrlarni 
shakllantirishlari kerak. Bu yerda qaror qabul qilishning asosiy usuli - innovatsiya siyosati yo‘nalishini 
to‘g‘ri tanlash usuldir.

2. Innovatsiyani rejalashtirish strategiyasi. Ushbu bosqichda avvalgi bosqichda tanlangan maqsad-
larga erishishning muqobil usullari va vositalarini ishlab chiqish zarur. Keyin, taqqoslash va baho berish 
orqali barcha keraksiz variantlardan voz kechilib, yakuniy strategiya ishlab chiqiladi. Ushbu strategiyada 

shuningdek, uning texnik-iqtisodiy asoslari tasvirlanadi. Bundan tashqari, strategik rejalashtirishning 
yakuniy natijasi bevosita innovatsion loyihani yaratishdir.

3. Innovatsiyani rejalashtirishning tezkorligi. Bu yerda innovatsion loyiha alohida bosqichlarga 
bo‘linadi. Olingan bosqichlarning bir qismi sifatida, innovatsion siyosatni ishlab chiqaruvchilar ishlab 
chiqilgan strategiyani amalga oshirishga qaratilgan alohida tadbirlarni rejalashtirishi kerak. Har bir vazi-
fani ma’lum boshlash va tugatish sanasini, ijrochilar sonini, kerakli resurslar miqdori va boshqalarni 
aniqlab olishi kerak. Tezkor (operatsion) rejalashtirish natijasida innovatsiyani amalga oshirish bo‘yicha 
batafsil izchil harakat rejasi belgilab olinadi.

Xorijiy rivojlangan davlatlar innovatsion faoliyatni amalga oshirishda ilmiy tadqiqot ishlariga katta hajmda 
investitsiya kiritib kelmoqda, masalan Germaniya yalpi ichki mahsulotining 2,7 foizini, AQSH 2,8 foizini,  
Yaponiya 3,5 foizini, Rossiya 1,04 foizini ilmiy – tadqiqot ishlariga yo‘naltirgan8.

Singapur sobiq bosh vaziri Li Kuan Yu shunday fikrni bildiradi: “Ko‘pchilik mendan Singapurning rivojlan-
gani haqida so‘rab, shunday savol berishadi, “Qanday qilib ulkan davlatdan ajralib chiqib, mittigina hudud bilan 
rivojlangan davlatga aylandinglar? Bu “Mo‘jiza”ni qanday amalga oshirdingiz?” Ularga javoban shunday dedim: 
“Men Singapurda mo‘jiza yaratmadim. Men faqat Vatanim oldidagi burchimni bajardim, xolos. Davlat budje-
tining ko‘roq qismini ta’limga yo‘naltirdim9.

Li Kuan Yuning fikrlaridan ko‘rinib turibdiki, intellektual mulk innovatsion faoliyatnining asosini tashkil etadi. 
Yuqoridagilardan kelib chiqib, hududiy innovatsion siyosatning tashkiliy jihatdan quyidagi ikki turga ajratish 
mumkin (1-rasmga qarang).

= +

1-rasm: Hududiy innovatsion siyosatning tashkiliy jihatdan guruhlanishi

Hududiy innovatsion siyosat bilan xo‘jalik yurituvchi subyekt innovatsion siyosatining farqi shundaki, 
hududiy innovatsion siyosat, makrodarajada namoyon bo‘lib, uni shakllantirishda “Deduksiya” usuliga, xo‘jalik 
yurituvchi subyekt innovatsion siyosati mikrodarajada namoyon bo‘lib, uni shakllantirishda “Induksiya” usuliga 
tayanamiz. Lekin innovatsion siyosatni ishlab chiqishda alohida-alohida hududni ham, xo‘jalik yurituvchi sub-
yektni ham o‘ziga xos xususiyatlari va jihatlari hisobga olinishi kerak.

Mintaqa innovatsion siyosatni olib borishda quyidagi omillarga e’tibor berilishi kerak:

■ Mintaqaning iqtisodiy salohiyati va ishlab chiqarish kuchlarining joylashishi.

2. Mahalliy aholining kelib chiqish tarixi va mentaliteti.

3. Mahalliy aholining ishlab chiqarish madaniyati va ko‘nikmasi.

4. Ilmiy tadqiqotga yaratilgan muhit.

5. Mintaqaning ma’muriy-boshqaruv tizimi tomonidan olib borilayotgan innovatsion siyosat.

■ Xo‘jalik yurituvchi subyekt innovatsion siyosatini olib borishda quyidagi omillarga e’tibor berilishi kerak:

1. Ilmiy-texnik salohiyati.

2. Moddiy-texnik ta’minot bazasi.

3. Faoliyat turi va mulkchilik shakli.

4. To‘lovga qodirlik darajasi.

5. Boshqaruv tizimining talab darajasi.

8 Расходы на НИОКР (в % от ВВП). Данные Всемирного банка за 2008 год.
9 Manba: www.Central Asia.com

Xo‘jalik yurituvchi subyekt innovatsion siyosatini mintaqa innovatsion siyosati asosida olib borilishi kerak. 
Shuningdek, ishlab chiqilgan innovatsion siyosatni amaliyotga qo‘llab, ijobiy natijaga erishishda har xil rag‘bat-
lantiruvchi mexanizmlardan foydalanish maqsadga muvofiq bo‘ladi. Masalan, innovatsion faoliyatni amalga 
oshirishda ilmiy tadqiqot tizimiga soliq imtiyozlarini qo‘llash, ilmiy-texnik faoliyatni subsidiyalashtirish, ilm-
iy-texnik mahsulot yaratuvchi va iste’molchilarini uzoq muddatli imtiyozli kreditlar bilan ta’minlash, ilm-fan xod-
imlarining mehnatini rag‘batlantirib borish, yosh ilmiy xodimlarni qo‘llab-quvvatlash.

Iqtisodiy islohotlarni rivojlantirish natijasida xo‘jalik yurituvchi subyektlar, mulkchilik shaklidan qat’iy nazar 
xususiy korxonalar, aksiyadorlik jamiyatlari, qo‘shma korxonalar va boshqa tadbirkorlik subyektlari uchun tashqi 
iqtisodiy faoliyat bilan shug‘ullanish uchun keng imkoniyatlar ochildi. Iqtisodiyotning yetakchi tarmoqlariga 
xorijiy investitsiyalarni keng miqyosda jalb qilish va shu asosda korxonalar tashqi iqtisodiy faoliyatini yanada 
rivojlantirish islohotlarning bugungi kundagi ustuvor yo‘nalishlaridan biri hisoblanadi. Mamlakatimiz yetakchi 
tarmoqlarida ishlab chiqarishni modernizatsiya qilish, texnik va texnologik qayta jihozlash, xalqaro sifat stan-
dartlariga o‘tish bo‘yicha turli muddatlarga mo‘ljallangan dasturlar ishlab chiqilgan va izchil ravishda amalga 
oshirib kelinmoqda.

X U L O S A  V A  T A K L I F L A R
Xulosa o‘rnida aytishimiz mumkin-ki, inovatsiyalar mamlakat iqtisodiyotni rivojlantiruvchi hamda mam-

lakatda makroiqtisodiy barqarorlikni ta’minlovchi asosiy omil hisoblanadi. Shundan kelib chiqqan holda bugungi 
kunda O‘zbekiston iqtisodiyotida inovatsion yutuqlar hajmini oshirish eng muhim dolzarb masalalardan biri 
hisoblanadi. Inovatsion yutuqlarning hajmi oshishi bu yangi korxonalarning qurilishi, mavjudlarining modern-
izatsiya qilinishi, yangi mahsulot turlarining paydo bo‘lishi, raqobatni kuchayishidan dalolat beradi. Shundan 
kelib chiqqan holda, inovatsiyaning mamlakat makroiqtisodiy barqarorlikni ta’minlashda ahamiyati beqiyosdir.

Ko‘rib turganingizdek O‘zbekiston jamiyatining rivojlanishning innovatsion yo‘li murakkabdir. Ushbu yo‘lda 
muvaffaqiyat qozonish uchun erishilgan natijalarni birlashtiradigan va belgilangan maqsadlar sari borishda 
yangi imkoniyatlar yaratadigan milliy innovatsion tizim, institutlar tizimi, munosabatlar, ijtimoiy amaliyot juda 
muhimdir. Innovatsion rivojlanish, jamiyatni modernizatsiya qilish biz uchun mutanosib qarorlar, mehnatse-
varlik, davlat, jamiyat, biznes va nodavlat sektorning sa’y-harakatlarini birlashtirishni talab qiladigan asosiy 
jarayon hisoblanadi.

